
 1 

 

 
 

 
Fornleifaskráning  

vegna deiliskipulags fótboltavallarins  
við Garðarsveg á Seyðisfirði, Múlaþingi 

 

 
 

 
 

Rannveig Þórhallsdóttir 
2021 



 2 

 
 
 

 
 

Forsíðumynd: Deiliskipulagssvæðið á fótboltavellinum við Garðarsveg á Seyðisfirði 9. mars 2021. RÞ.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

© Rannveig Þórhallsdóttir 
Unnið fyrir sveitarfélagið Múlaþing 
Mars 2021 
 
 
 



 3 

 
 

Efnisyfirlit 
 
ABSTRACT ................................................................................................................................................. 4 
INNGANGUR .............................................................................................................................................. 4 
DEILISKIPULAGSSVÆÐIÐ ...................................................................................................................... 5 
SKRÁNINGIN ............................................................................................................................................. 5 

FÓTBOLTAVÖLLURINN VIÐ GARÐARSVEG Á SEYÐISFIRÐI .................................................................................................. 6 
NIÐURSTAÐA ............................................................................................................................................ 9 
HEIMILDIR ............................................................................................................................................... 11 

 
  



 4 

Abstract 
Archaeological registration nr. 2627 was done by Sagnabrunnur in March 2021 at the football-
field by Garðarsvegur, Seyðisfjörður in Múlaþing, East-Iceland, where the plan is to build nine 
houses. Although no archaeological remains could be seen during field registration on the 9th 
and 16th of March 2021, historical evidence suggest that the football-field is a site of a historical 
interest and most likely 100 years or older. Since archaeological excavation would probably 
not add much to the story of the football-field it is suggested instead that the history of the 
football-field will be made visible at the site on a sign with historical information. Aerial 
photograph and historical documents also suggest that there were temporary barracks (braggar) 
there for soldiers in the Second World War. The Cultural Heritage Agency of Iceland will 
decide on a sufficient preservation of the archaeological remains, according to the Icelandic 
Heritage Law Nr. 80/2012. 

Inngangur 
Að beiðni Múlaþings var 
starfsmaður Sagnabrunns 
ehf., Rannveig Þórhallsdóttir, 
fornleifafræðingur, ráðin til 
að fornleifaskrá 
deiliskipulagssvæðið á 
fótboltavellinum við 
Garðarsveg á Seyðisfirði, 
Múlaþingi. Fulltrúi 
verkkaupa var Hugrún 
Hjálmarsdóttir. Verkið fékk 
verkefnanúmerið 2627 hjá 
Minjastofnun.  
Samkvæmt 16. gr. laga um 
menningarminjar nr. 80/2012 
skal skráning á fornleifum, 
húsum og mannvirkjum fara 
fram áður en gengið er frá 
aðal- eða deiliskipulagi. 
Tilgangur 
fornleifaskráningarinnar var 
að kanna skv. þeim lögum 

 Mynd 1. Afmörkun deiliskipulagssvæðisins eru hér sýnd með hnitum á hornpunktum. 
Landmótun. 

heimildir um fornleifar á 
deiliskipulagssvæðinu, ásamt 
því að skoða svæðið á 
vettvangi til að meta eins 
nákvæmlega og unnt er hvort 
fornleifar sjáist á yfirborði eða 
gætu leynst undir sverði.  

Deiliskipulagssvæðið 
Í tillögu að deiliskipulagi 
kemur fram að mikil þörf er á 
nýjum byggingarlóðum fyrir 
íbúðabyggð á Seyðisfirði en 
þrengt hefur að byggðinni á 
Seyðisfirði vegna aurskriða 
sem féllu á byggðina þann 18. 
desember 2020. 
Deiliskipulagið nær yfir níu 
lóðir við Garðarsveg á 
Seyðisfirði. Svæðið afmarkast 
við Garðarsveg í vestri, 
sjúkrahúslóð og leikskólann 
Sólvalla í norðri, íbúðarbyggð 
við Múlaveg í austri og 
Dagmálalæk í suðri. Stærð 
svæðisins er 1.8 ha. Um er að 
ræða óbyggt svæði sem er 
notað sem fótboltavöllur í dag.  
 

Skráningin 
Vettvangsvinna fór fram þann 9. mars 2021. Veður var gott þegar skráningin fór fram, lítill 
snjór á skráningarsvæðinu og hiti yfir frostmarki. Farið var í gegnum ýmsar heimildir, s.s. 
örnefnaskrár, Húsasögu Seyðisfjarðar, árbók Ferðafélags Íslands, Sveitir og jarðir í Múlaþingi, 
Bænda- og húsfeðratal í Seyðisfirði (handrit), aðrar fornleifaskrár sem unnar höfðu verið á 
Seyðisfirði, túnakort frá Seyðisfirði, minjavefsjá Minjastofnunar Íslands, gamlar ljósmyndir úr 
einkaeigu og loftmyndir úr loftmyndasafni LMÍ. Samkvæmt friðlýsingaskrá eru engar 
friðlýstar minjar á deiliskipulagssvæðinu. 
Þær fornleifaskráningar og húsakannanir sem búið var að vinna á svæðinu eru eftirfarandi: 

- Bjarki Borgþórsson og Ólafur Örn Pétursson. (2009). „Fornleifaskráning Seyðisfjarðar. 
Unnin vegna aðalskipulags Seyðisfjarðarkaupstaðar 2009-2029.“ Skálanessetur. 

- Bryndís Zoëga. (2019). „Mat á umhverfisáhrifum vegna snjóflóðavarnagarða í 
Seyðisfirði. Fornleifaskráning.“ Byggðasafn Skagafjarðar.  

Mynd 2. Íbúabyggð við Garðarsveg á auglýstri deiliskipulagstillögu. Landmótun. 

- Kristborg Þórsdóttir. (2017b). Húsakönnun. Fornleifastofnun Íslands. Sótt á slóðina: 
https://www.sfk.is/is/umhverfi/skipulag/verndarsvaedi-i-byggd 

- Kristborg Þórsdóttir. (2020). „Fornleifaskráning á Seyðisfirði.Verndarsvæði í byggð.“ 
Fornleifastofnun Íslands. Sótt á slóðina: https://fornleif.is/wp-
content/uploads/2020/11/FS764-17181_NETFornleifaskr%C3%A1ning-%C3%A1-
Sey%C3%B0isfir%C3%B0i_Verndarsv%C3%A6%C3%B0i-%C3%AD-
bygg%C3%B0_kort.pdf 

- Kristborg Þórsdóttir. (2018). „Fornleifaskráning vegna ljósleiðara á Seyðisfirði. 
Greinargerð.“ Fornleifastofnun Íslands. FS713-18321. 

- Rannveig Þórhallsdóttir. (2019). „Fornleifaskráning vegna deiliskipulags Hlíðarvegar 
og Múlavegar á Seyðisfirði.“ Fornleifafræðistofan. 

- Rannveig Þórhallsdóttir. (2020). „Fornleifaskráning vegna ljósleiðara á Seyðisfirði. 
Garðarsvegur, Langitangi, Fjarðarsel.“ Sagnabrunnur ehf. 

 

Fótboltavöllurinn við Garðarsveg á 
Seyðisfirði 
Þar sem fótboltavöllurinn stendur nú við 
Garðarsveg var á sínum tíma lagt graslag yfir 
malarlag. Undir malarlaginu er talið að 
gamlir braggagrunnar standi, en reistir voru 
þar braggar fyrir hermenn í seinni 
heimsstyrjöldinni. Á loftmynd frá 1955 má 
sjá móta fyrir fjórum grunnum í norðurhluta 
fótboltavallarins sem telja má að séu að 
öllum líkindum grunnar herbragga í 
norðurhluta fótboltavallarins (mynd 3).1 Á 
sömu mynd má einnig sjá staðsetningu 
búningsklefa fótboltavallarins (í suðurhluta 
vallarins) sem er frá því um 1940 og telst því 
ekki fornminjar.2  
Þó svo að engar sjáanlegar fornminjar hafi 
fundist á vettvangi á fótboltavellinum við 
Garðarsveg benda heimildir til þess að saga 
vallarins sé einstök. Íþróttafélagið Huginn var stofnað árið 1913 og var það fyrsta mál í 
fundargerð stjórnar að kaupa „fótknött“ til fótboltaiðkunar. Einnig hafa varðveist heimildir um 
íþróttamót sem haldið var árið 1915 í Austfirðingafjórðungi þegar Huginsmenn léku í 
Egilsstaðaskógi gegn liðum Þórs frá Eiðum og Sleipnis frá Reyðarfirði. Íþróttafélagið Huginn 
fékk leyfi bæjarstjórnar til að gera neðri hluta Jóhansenstúns að íþróttavelli árið 1916 og hefur 
heimavöllur liðsins verið þar lengst af síðan. Varðveist hafa minningarbrot Stefáns 
Sigurðssonar af fótboltaleik sem haldinn var á Seyðisfirði árið 1922 milli Hugins á Seyðisfirði 

 
1 Rúnar Snær Reynisson. (2019). Sótt á https://www.ruv.is/frett/fotboltavollur-seydfirdinga-er-onytur 
„Fótboltavöllur Seyðfirðinga er ónýtur.“ RÚV; Hjálmar Vilhjálmsson. (1977). Seyðfirskir hernámsþættir. 
Bókaútgáfan Örn og Örlygur. Reykjavík. 
2 Rannveig Þórhallsdóttir og Bjarni F. Einarsson. (2019). „Fornleifaskráning vegna deiliskipulags Hlíðarvegar 
og Múlavegar á Seyðisfirði.“ Fornleifafræðistofan, bls. 5-6. 

Mynd 3. Á loftmynd frá 1955 má að öllum líkindum sjá 
staðsetningu (grunna) fjögurra bragga nálægt Garðarsvegi í 
norðurhluta vallarins. Til suðurs má líklega sjá búningsklefa 
frá því um 1940.  

og Fram í Hjaltastaðaþinghá. Stefán minnist þar á að Seyðfirðingar hafi haft einstaklega góðar 
aðstæður til fótboltaiðkunar samanborið við þann mjúka grasvöll sem Fram hafði til 
fótboltaæfinga í Hjaltastaðaþinghá.3  
Á mynd 4 má sjá prúðbúið fólk á fótboltaleik, klæðnaður þess virðist vera af þeirri gerð sem 
var í tísku um 1920. Myndin er hugsanlega frá þeim leik sem Stefán minnist 1922. Sögufrægur 
fótboltaleikur var haldinn á Seyðisfjarðarvelli árið 1926 þegar áhöfn skipa Kristjáns 
Danakonungs X spilaði við knattspyrnulið Hugins að viðstöddum 900 áhorfendum, þar á meðal 
Kristjáni konungi X og drottningunni Alexandrinu.  
Á mynd 5 má sjá prúðbúna skipsáhöfn í hópi áhorfenda, hugsanlega frá konungsleiknum árið 
1926, en einnig gæti verið um að ræða mynd af leik sem Huginsmenn léku árið 1916 við  
hermenn af danska varðskipinu Íslands Falk. Síðan hafa margir óopinberir landsleikir við 
áhafnir danskra og enskra herskipa og togara farið fram á Seyðisfjarðarvelli.  
 
2627-01. Heimild um fótboltavöll sem reistur var árið 1916. Út frá ljósmyndum að dæma 
virðist hann hafa staðið á sama stað og fótboltavöllurinn stendur nú, en þar sem engin ummerki 
um gamla fótboltavöllinn sjást á vettvangi var mældur upp punktur í miðju núverandi 
fótboltavallar.  
2627-02. Heimild um bragga þar sem fótboltavöllurinn stendur nú. Þar sem herminjar teljast 
menningarminjar er skráður punktur þar sem telja má líklegt að braggar hafi staðið í seinni 

 
3 Stefán Sigurðsson frá Ártúni. „Leikur og ljósmynd.“ Múlaþing, 9 (1977), bls. 15-21; Þorvaldur Jóhannsson. 
(2013). „Knattspyrnan.“ Huginn 100 ára. Bls. 63-78; Áhorfandi „Íþróttamót.“ Austri, 30. tölublað (14.08.1915).  

Mynd 4. Fótboltavöllurinn á Garðarsvegi. Myndin er tekin eftir 1904. 

heimsstyrjöldinni. Áður skráð undir minjanúmerinu NM-249-174 í fornleifaskráningu frá 
2009.4 Á mynd 6 má sjá staðsetningu minjanna á fótboltavellinum.  

Tafla yfir fornminjar. 
 
Af framangreindu má sjá að það bendir allt til þess að fótboltavöllurinn á Garðarsvegi sé yfir 
100 ára gamall og teljist því til fornminja skv. skilgreiningu laga nr. 80/2012. Einnig var 
mældur upp staðsetningarpunktur á hermannabröggum frá seinni heimsstyrjöldinni.  
Í lögum um menningarminjar nr. 80/2012 eru allar fornleifar friðaðar og sumar friðlýstar. Þeim 
má enginn, hvorki landeigandi, framkvæmdaaðili né nokkur annar spilla, granda né úr stað 
færa, nema með leyfi Minjastofnunar Íslands (21. gr.). Því eru allar þær fornleifar á 
könnunarsvæðinu sem og annars staðar og eru eldri en 100 ára, friðaðar skv. lögunum. 
Friðlýstum fornleifum fylgir 100 m friðhelgt svæði út frá ystu sýnilegu mörkum þeirra skv. 22. 

 
4 Bjarki Borgþórsson, Ólafur Örn Pétursson. (2009). „Fornleifaskráning Seyðisfjarðar.“ Unnið vegna 
aðalskipulags Seyðisfjarðarkaupstaðar 2009-2029. Seyðisfirði, bls. 66. 

Nr. Teg. F
j
. 

Hættu
mat 

Hætta Ástand Aldur Friðlý
st? 

Mótvægisa
ðgerðir 

Ísnet hnit 

2627-01 
 

Fótboltav
öllur 

1 Framkv. Mikil Horfið Um 1916. Nei Hnitsett og 
upplýsinga-
skilti reist á 
vettvangi. 

A: 
732990, 
N: 537874 

2627-02 
(áður 
skráð 
NM-249-
174) 

Braggar 1 Framkv. Mikil Horfið Um 1940 Nei Hnitsett út 
frá 
loftmynd.  

A: 
732966,46 
N:  
537892,60 

Mynd 5. Fótboltaleikur á Garðarsvegi. Þarna er prúðbúin áhöfn skips í áhorfendaskaranum, hugsanlega er um áhöfn 
Kristjáns X að ræða. 

gr. Um friðaðar fornleifar er 15 m friðhelgað svæði umleikis samkvæmt sömu grein. Sú hefð 
hefur þó komist á að fara ekki of nálægt fornleifum og taka tillit til eðlis þeirra og þarfa. 

Niðurstaða 
Mæld var upp áætluð staðsetning herminja sem hluta af menningarsögu bæjarins. Eins og 
fornleifaskráning og könnun heimilda hefur leitt í ljós er fótboltavöllurinn við Garðarsveg á 
Seyðisfirði að öllum líkindum eldri en 100 ára. Telja má líklegt að fótboltavöllurinn sé einn 
hinn elsti, eða jafnvel sá elsti á landinu og því mikilvægt að varðveita heimildir um sögu hans.  
Ekki er víst að uppgröftur á svæðinu myndi leiða neitt nýtt í ljós varðandi sögu vallarins. Í stað 
uppgraftar kæmi til greina að gera sögu fótboltavallarins við Garðarsveg góð skil á 
fyrirhuguðu íbúasvæði, til að mynda með upplýsingarskilti. Það er þó háð ákvörðun 
Minjastofnunar Íslands um það hvernig beri að haga varðveislu minjanna.  
 
Þegar ekki er hægt að tryggja öryggi fornleifa eða þær þarf að fjarlægja vegna fyrirhugaðra 
framkvæmda þarf að grípa til mótvægisaðgerða. Slíkar aðgerðir geta verið allt frá breyttri 
áætlun um framkvæmdir sem taka tillit til fornleifa (1. kostur), nákvæmri GPS staðsetningu og 
ljósmyndun, að nákvæmri fornleifarannsókn, s.s. könnunarskurðum. Þá er tekinn þverskurður 
í gegnum minjarnar, snið teiknað og ljósmyndað og gjóskulaga leitað til að aldursgreina eftir 
atvikum. Leita þarf leyfis Minjastofnunar Íslands í öllum tilfellum og stofnunin ákveður 
umfangið og setur þá skilmála sem henni kann að þykja nauðsynleg. Varast ber að nýta svæðin 
í kringum fornleifar sem geymslustaði eða brautir fyrir vélar og tæki, eða efnisgeymslur af 
hverju tagi nema að leyfi Minjastofnunar Íslands komi til með eða án skilmála sem stofnunin 
kann að setja.  

Mynd 6. Staðsetning minja á fótboltavelli Seyðisfjarðar.  

